
En aplicacion do previsto no artigo 43.2 da Lei 16/2010, do 17 de decembro, de
organizacion e funcionamento da Administracion xeral e do sector publico autonémico
de Galicia, esta Secretaria Xeral Técnica e do Patrimonio emite o preceptivo informe de
legalidade relativo 6 Proxecto de orde pola que se modifican as ordes de aplicacion de

impostos propios e da taxa fiscal sobre o xogo.

A Lei 58/2003, do 17 de decembro, xeral tributaria, regula no seu artigo 60 que o
pagamento en efectivo das débedas tributarias podera realizarse polos medios e na
forma que regulamentariamente se establezan, engadindo que a normativa tributaria
regulara os requisitos e condicions para que o pagamento poida efectuarse utilizando
técnicas e medios electronicos, informaticos ou telematicos, e, na mesma lifia, no seu
artigo 96.2 dispdn que, cando sexa compatible cos medios técnicos de que dispofia a
administracion tributaria, os cidadans poderan relacionarse con ela para exercer 0s seus
dereitos e cumprir coas suas obrigas a través de técnicas e medios electronicos,
informaticos ou telematicos coas garantias e requisitos previstos en cada procedemento.
Asi mesmo, o Regulamento xeral de recadacion, aprobado polo Real decreto 939/2005,
do 29 de xullo, tras contemplar, no seu artigo, 33.2, a posibilidade de pagamento das
débedas por via telematica, cando asi estea previsto na normativa vixente, sinala como
medio de pagamento, no artigo 34, ademais do cheque, a transferencia bancaria e a
domiciliacion bancaria, a tarxeta de crédito e débito, que pode ser empregada cos
requisitos e condicions que se establecen no propio regulamento e seguindo o
procedemento que se dispofia. Por dltimo, o artigo 36.4 remite & administracion
correspondente o establecemento das condicions para utilizar este medio de pagamento

por via telematica.

Asi mesmo, a comunicacion por medios electronicos dos cidadans coas Administracions
Publicas, e en concreto a posibilidade de efectuar pagamentos por medios electronicos,
constitle un dereito recofiecido na Lei 39/2015, do 1 de outubro, do procedemento
administrativo coman das administracions publicas, que require que se articulen os
medios precisos que fagan posible o seu exercicio. En concreto, o0 artigo 53.1.h) da lei
contempla, entre os dereitos das persoas interesadas nun procedemento administrativo,
0 consistente en cumprir as obrigas de pagamento a través dos medios electrénicos

previstos no artigo 98.2 da dita lei, entre 0s que se atopa, na sua letra a), a tarxeta de

crédito e débito.

Co obxecto de simplificar e facilitar o cumprimento das obrigas de pagamento dos
recursos xestionados pola Atriga, considerouse conveniente, xunto & posibilidade de
ingreso a través de entidades colaboradoras autorizadas, dar un paso mais no emprego
de medios electrénicos posibilitando o pagamento con tarxeta de crédito ou de debito, a

través de sistemas de TPV.

O Decreto 95/2020, do 25 de xufio, regula o pagamento de recursos xestionados pola
Axencia Tributaria de Galicia a través de entidades de crédito colaboradoras e mediante
tarxeta de crédito ou débito a través de sistemas de terminal punto de venda. Por medio
del regulase o pagamento das débedas tributarias e outros ingresos de dereito publico
xestionados pola Atriga a través de entidades de crédito colaboradoras e mediante
tarxeta de crédito ou débito a través de sistemas de terminal de punto de venda. Isto
ultimo supdén unha novidade e consiste na regulacion da posibilidade de que o0s
pagamentos se podan realizar tamén mediante tarxetas de crédito ou débito e en
condicions de comercio electrénico seguro mediante un sistema Terminal Punto de
Venda (TPV) virtual e, no caso dos tributos que se podan pagar de xeito presencial, este
podera ser efectuado mediante un Terminal Punto de Venda (TPV) fisico en calquera
das delegacions da Atriga. A prestacién deste servizo require a contratacion cunha

entidade de crédito.

Como consecuencia da habilitacion deste novo sistema de pagamento, cémpre
actualizar tédalas disposicions normativas nas que se regulan os procedementos de
pagamento de débedas tributarias. As ordes que regulan a presentacion e pagamento do
imposto sobre sucesions e doazdns e do imposto sobre transmisions patrimoniais e actos
xuridicos documentados estan actualmente sendo revisadas e en tramitacion. Compre
polo tanto, adaptar as disposicions que regulan o pagamento e 0s seus xustificantes para
0 resto dos impostos xestionados pola Atriga, mediante a modificacion das suas ordes

en vigor. E este é o obxecto desta orde.

Ademais mediante esta orde se adaptan as disposicidns necesarias da Orde do 25 de
marzo de 2011 pola que se aproban as normas de aplicacion do imposto sobre o dano
medioambiental causado por determinados usos e aproveitamentos da auga encorada

(IDMAE), & modificacion da regulacion do suxeito pasivo introducida na lei 5/2008, do

19 de decembro, do imposto sobre o dano medioambiental causado por determinados
usos e aproveitamentos da auga encorada, pola Lei 7/2019, do 23 de decembro, de

medidas fiscais e administrativas.

Modificada a lei, compre adaptar a terminoloxia empregada na orde, que se referia ao
contribuinte como o obrigado tributario chamado a realizar as declaracions e

autoliquidacions reguladas na propia orde.

A orde contén en oito artigos as modificacidns correspondentes a cada unha das ordes
reguladoras da presentacion e pagamento dos impostos que gravan o xogo realizado en
casinos, o dano medioambiental causado por determinados usos e aproveitamentos da
auga encorada, 0 xogo do bingo, o xogo realizado a través de maquinas de xogo, a
contaminacion atmosférica, 0 xogo de apostas deportivas e de competicién, do canon
eblico e do imposto compensatorio ambiental mineiro. Por Gltimo a orde contén unha

Unica disposicion derradeira que regula a sta entrada en vigor.

A orde adecUase aos principios de boa regulacion contemplados no artigo 129 da lei
39/2015, do 1 de outubro, do procedemento administrativo comdn das administracions
publicas; en concreto, respéctanse o0s principios de necesidade, eficacia,
proporcionalidade, seguridade xuridica, transparencia e eficiencia.

A competencia para aprobar o proxecto de orde correspondelle ao conselleiro de
Facenda e Administracion Pablica, de acordo co artigo 34.6 da Lei 1/1983, do 22 de

febreiro, de normas reguladoras da Xunta e da sta Presidencia.

A Secretaria Xeral Técnica e do Patrimonio foi a competente para a tramitacion da
norma. Segundo o previsto no artigo 16.2°1) do Estatuto da Axencia Tributaria de
Galicia, aprobado polo Decreto 202/2012, de 18 de outubro, a proposta normativa

elaborouse pola direccion da axencia.

Cumprironse os trdmites necesarios para a sda aprobacion, segundo o establecido nos
artigos 40 e seguintes da Lei 16/2010, do 17 de decembro, de organizacion e

funcionamento da Administracion xeral e do sector publico autonémico de Galicia.

Desde o informe do Servizo Técnico-Xuridico da fase inicial, na elaboracién da

disposicion de referencia cumprironse os seguintes tramites:

1.- Resolucion de aprobacion inicial do proxecto normativo.

2.- Publicacion no Portal de transparencia e Goberno aberto, na paxina web da Xunta de

Galicia. Non se presentaron suxestions por esta canle.

3.- Tramite de informacion publica e trdmite de audiencia. Tampouco se presentaron

suxestions.

4.- Informe tecnoldxico funcional da Direccion Xeral de Avaliacion e Reforma
Administrativa e da AMTEGA.

5.- Informe econdmico-financeiro da Direccién Xeral de Planificacién e Orzamentos.

6.- Informe da Asesoria Xuridica.

En consecuencia e de acordo co exposto, esta Secretaria Xeral Técnica e do Patrimonio
informa favorablemente o proxecto de orde de referencia, por estimar que queda
garantida a sUa legalidade, se ben deberd someterse ao ditame do Consello Consultivo
de Galicia por ditarse en desenvolvemento dunha norma con rango de lei.

Santiago de Compostela, na data da sinatura dixital

A secretaria Xeral técnica e do Patrimonio

Maria del Socorro Martin Hierro.

